
1. Cyflwyniad

1. Mae Llywodraeth Cymru yn parhau i ganolbwyntio ar gyflawni
blaenoriaethau'r Prif Weinidog, gan gynnwys yng nghyswllt swyddi a thwf gwyrdd.
Mae hyn yn cyd-fynd a gwaith ar draws y pedwar maes blaenoriaeth cenedlaethol
a nodir yn ein Cenhadaeth Economaidd a gyflawnir dros dymor y Llywodraeth
hon, gyda'r nod o greu economi ffyniannus a llesiant sy'n adeiladu ar gryfderau a
chyfleoedd Cymru, yn lleihau anghydraddoldebau, ac yn lledaenu cyfoeth.

2. Rydym yn defnyddio amrywiaeth o ysgogiadau polisi a gweithredol sy'n
gysylltiedig a sgiliau, cyllid, cyngor, ymchwil a datblygu, ynni a chynllunio i
gefnogi'r gwaith o greu swyddi cynaliadwy, cynhyrchiant a thwf. Er bod ffocws o
hyd ar ddarparu a chefnogi ardaloedd daearyddol penodol fel Port Talbot - yn
ogystal a gwaith ehangach mewn ardaloedd sy'n cynnwys Porthladdoedd Rhydd
a Pharthau Buddsoddi - mae Gweinidogion Cymru wedi cynnal trafodaethau
pwysig gyda Llywodraeth y DU am yr agenda twf economaidd yng Nghymru.

3. Mae'r trafodaethau hyn yn cynnwys sut gall Llywodraeth Cymru gefnogi
ffocws ar draws cyfres o strategaethau, cynlluniau a deddfwriaeth, a nodi lle rydym
yn gweld y cryfderau ary cyd i Gymru. Ar 23 Mehefin, cyhoeddodd Llywodraeth y
DU ei Strategaeth Ddiwydiannol. Cafodd hon ei datblygu drwy weithio gyda
Lliywodraeth Cymru. Rydym wedi darparu tystiolaeth sydd wedi helpu i lunio'r
blaenoriaethau i Gymru. Mae'r rhain yn cyd-fynd a'n Cenhadaeth Economaidd,
gan gadarnhau dull gweithredu cyffredin ac un lle bydd fy mhortffolio yn chwarae
rhan annatod.

2. Economi Cymru

Y Sefyllfa Economaidd Bresennol

4. Yr amcangyfrif twf blynyddol diweddaraf o gynhyrchiant llafur yng Nghymru
rhwng 2022 a 2023 oedd 1.3%, yr ail uchaf o unrhyw wlad neu ranbarth yny DU.
Roedd cynhyrchiant llafur wedi disgyn 0.2% yn 2023.

5. Erein bod yn croesawu'r gwelliant cymharol mewn cynhyrchiant llafur yng
Nghymru yn 2023, yn gyffredinol mae'r ffigurau diweddaraf hyn yn tynnu sylw at
anghydbwysedd dwfn yn economi'r DU. Llundain a de-ddwyrain Lloegr sydd a'r
cyfraddau cynhyrchiant uchaf o bell ffordd o blith gwledydd a rhanbarthau'r DU.

6. Ereibodynamlwg bod amodau'r farchnad lafur yn heriol mewn rhannau o'r
sector preifat, mae'n galonogol bod twf enillion yn parhau i ragori ar chwyddiant
sy'n helpu llawer o aelwydydd ledled Cymru i ymdopi a phwysau costau byw.

7. Ynyflwyddyn a ddaeth i ben ym mis Rhagfyr 2024, roedd y gyfradd
ddiweithdra i bobl 16 oced a hyn yng Nghymru yn 3.2%, sef 0.5 pwynt canran yn is
na'r flwyddyn flaenorol. Roedd cyfradd y DU yn 3.8%, a oedd 0.1 pwynt canran yn
uwch dros y flwyddyn.

8. Yn 2023, roedd 1.3 miliwn o swyddi gweithwyr yng Nghymru, 1.8% yn uwch
nag yn 2022 ac yn uwch na'r cynnydd o 1.4% ym Mhrydain Fawr drwyddi draw.

9. Roedd incwm gwario gros aelwydydd (GDHI) yng Nghymru yn 2022 yn £58
biliwn, a oedd 4.4% yn uwch na 2021.

Strategaeth Ddiwydiannol Llywodraeth y DU

10. Ar 23 Mehefin, cyhoeddodd Llywodraeth y DU y Strategaeth Ddiwydiannol,
sef cynllun 10 mlynedd i gynyddu buddsoddiad busnes yn sylweddol mewn wyth
sector sy'n sbarduno twf (IS-8) (Strategaeth Ddiwydiannol Foderny DU 2025 -
GOV.UK).

1. Mae ei ffocws a'i fwriad yn ymwneud a'i gwneud yn gyflymach ac yn haws i
fusnesau fuddsoddi a darparu'r sicrwydd a'r sefydlogrwydd sydd eu hangen ar
gyfer penderfyniadau buddsoddi tymor hir.

12. Y sectorau a enwir yw'r rhai sydd a'r potensial mwyaf i dyfu dros y degawd
nesaf ac sydd a rol hollbwysig i'w chwarae o ran cefnogi diogelwch a chadernid

economaidd, sero net a thwf rhanbarthol. Mae gan bob un Gynllun Sector
pwrpasol, a ddatblygwyd gyda'r diwydiant, sy'n nodi gweledigaeth o drawsnewid y
sector erbyn 2035.

13. Yng Nghymru, mae gennym nifer o sectorau twf uchel, fel Gweithgynhyrchu
Uwch, Ynni Glan, Digidol a Thechnolegau, Creadigol, Gwyddorau Bywyd a
Cwasanaethau Ariannol. Fodd bynnag, gwyddom fod amrywiaeth o is-sectorau y
mae modd eu tyfu ochr yn ochr a'i gilydd. Er enghraifft, mae blaenoriaethau'r Prif
Weinidog yn dal i ganolbwyntio ar swyddi a sgiliau gwyrdd, lle mae Cymru'n
cymryd camau breision i wireddu amryfal gyfleoedd. Mae hyn yn cynnwys ynni
gwynt ary mor, ynni gwynt ar y tir, niwclear, dal carbon, ffrwd lanw a hydrogen.
Ond gwyddom fod rhwystrau sy'n ymwneud a materion fel capasiti'r grid,
cynllunio a chyllid sy'n llesteirio'r raddfa a pha mor gyflym y gallwn symud. Rydym
yn awyddus i weithio gyda Llywodraeth y DU yn ddi-oed i ddatgloi'r potensial
hwn.

14. Mae'r Sectorau Clwstwr a nodir uchod eisoes yn cyd-fynd a phedwar clwstwr
posibl sy'n seiliedig ar leoedd, sy'n cynnwys y Mér Celtaidd, gan ganolbwyntio ar
Bort Talbot ac Aberdaugleddau, Coridor y de-ddwyrain, Coridor y gogledd-
ddwyrain ac Ynys Mén. Y newyddion da yw bod gan yr ardaloedd hyn eisoes
sylfaen gref ar gyfer twf. Rydym eisoes yn darparu rhaglenni ar y cyd yng Nghymru
a'r DU, gan gynnwys ar draws bargeinion Dinesig a Thwf, Porthladdoedd Rhydd a
datblygiad parhaus Parthau Buddsoddi. Ond mae nifer o raglenni Llywodraeth
Cymru hefyd ar draws cymorth busnes a sgiliau sy'n gallu parhau i sbarduno
ecosystem arloesol. Mae ein safbwynt yn dal yn gryf o ran yr ymrwymiad i ddur
gwyrdd, ei gysylltiad ag ynni adnewyddadwy ac, yn benodol, gwynt ary mor. Mae
gennym bresenoldeb sylweddol hefyd ym maes adeiladu ac yn benodol concrit a
phren, sydd ill dau'n hanfodol ar gyfer prosiectau seilwaith. Bydd angen i ni
wthio'n galed ar fynediad at safleoedd sydd a grid ac ynni, sy'n rhwystro
ymdrechion o ran twf, yn enwedig ynni glan a darpariaeth ddigidol.

15. Mae pump o'r wyth Cynllun Sector wedi cael eu cyhoeddi hyd yma, a bydd
GCwyddorau Bywyd, Amddiffyn a Gwasanaethau Ariannol yn dilyn. Rwyf wedi
gofyn i'r gweithredu fynd rhagddo’'n gyflym felly dros yr wythnosau nesaf byddwn
yn gweithio gyda Llywodraeth y DU i ystyried manylion penodol y strategaeth ac i
ddeall y camau nesaf o ran cyflawni a pharhau i gydweithio. Rhaid i'r ddarpariaeth
gael ei hangori yn ein partneriaethau rhanbarthol, a byddwn yn gweithio ochr yn
ochr ag Awdurdodau Lleol a phartneriaid eraill i barhau i sbarduno twf
economaidd drwy Gyd-bwyllgorau Corfforedig.

Y Gronfa Gyfoeth Wiadol (NWF)

16. Un ffordd ddifrifol o ysgogi cenhadaeth twf glan Llywodraeth y DU yw drwy'r
Gronfa Gyfoeth Wladol (NWF). Mae'n adlewyrchu uchelgais glir a chredadwy i
sbarduno twf economaidd, cefnogi'r gwaith o greu swyddi medrus ym maes ynni
adnewyddadwy, a chyflymu'r broses o drawsnewid i economi carbon isel.

17. Yn ddiweddar, cyhoeddodd y Gronfa Gyfoeth Wladol ddatganiad o fwriad
newydd (Financing the Future, a statement of intent by the National Wealth Fund)
sy'n nodi sut mae'r Gronfa yn ymateb i'r Datganiad o Flaenoriaethau Strategol

Seilwaith 10 mlynedd y Llywodraeth, a'i Chynllun Gweithredu Pwer Glan 2030.

18. Cyhoeddwyd y datganiad ar 17 Mehefin, ac mae'n amlinellu ei ré6l ehangach
a'i fandad i gynnwys:

e Sylfaen driphlyg - cyflawni'r cenadaethau twf ac ynni glan, mewnwthio
cyfalaf preifat sylweddol a chynhyrchu elw i'r trethdalwr.

e Caniatau buddsoddiad mewn marchnadoedd dechreuol a thechnolegau
cyfnod cynharach.

e Parheir i ddarparu Gwasanaethau Cynghori Awdurdodau Lleol am ddim.

e Benthyciadau Awdurdodau Lleol o f4bn i helpu i gyflawni prosiectau
cyfalaf-ddwys.

e Cymorth Datblygu Prosiect cynnar gyda 4 Partneriaeth Strategol y Gronfa
Cyfoeth Wladol.

19. Rwyfwedi cwrdd a Chadeirydd y Gronfa ac wedi canfod ei fod yn ymwneud
yn llawn a Chymru, ei chryfderau a'i photensial. Rwy'n deall y byddant, cyn
datblygu eu cynllun strategol, yn profi'r dull gyda llywodraethau datganoledig a
rhanddeiliaid i ddeall sut a ble y gallant gefnogi sectorau orau. Bu ymgysylltu
cadarnhaol & Banc Datblygu Cymru, lle mae cyfleoedd i ystyried buddsoddiadau
sy'n cyd-fynd ac sy'n strategol.

Dur

20. Er mwyn cystadlu'n deg yn rhyngwladol, mae'r sector dur yng Nghymru a'r
DU yn awyddus i weld strwythur prisio trydan gwirioneddol gystadleuol, mwy o

ysgogiadau i ddefnyddio dur y DU drwy gaffael cyhoeddus, ac atebion masnach
cadarn.

21. Roedd y sector dur yn croesawu cynnwys cynnydd yn Strategaeth
Ddiwydiannol Llywodraeth y DU i'r lawndal Codi Tal Rhwydwaith, o 60% i 90% yn
2026. Mae'r cynllun yn digolledu'r diwydiant dur amy trethi carbon a delir drwy
filiau trydan.

22. Mae Llywodraeth Cymru yn mynychu Cyngor Dury DU Llywodraeth y DU, a
gafodd ei ailsefydlu i gynghori'r Ysgrifennydd Gwladol dros Fusnes a Masnach a'r
Gweinidog dros Ddiwydiant ar amrywiaeth o faterion sy'n ymwneud a datblygu a
chyflawni Strategaeth Ddury DU, a gyhoeddir yn nes ymlaen yn yr haf. Mae'r
Strategaeth Ddur yn ddarn pwysig o waith sy'n ymchwilio i'r materion polisi y mae
ein sector dur domestig yn parhau i'w hwynebu, yn ogystal ag ymchwilio i'r
cyfleoedd gorau ar gyfer buddsoddiad cyfalaf. Mae angen i ni ddeall
marchnadoedd dur yn y dyfodol fel ffermydd gwynt arnofiol ary mor, a'r galw am
ddur yn y dyfodol. Hoffem i'r strategaeth hefyd gryfhau rél ymchwil, datblygu ac
arloesi drwy ein prifysgolion dur, sydd wedi hen ennill eu plwyf.

23. Ar 26 Mehefin, cyhoeddodd Llywodraeth y DU Hysbysiad Caffael Cyhoeddus
newydd i gaffaelwyr yn y sector cyhoeddus ymgynghori a chatalog digidol UK
Steel ac ystyried a yw'r eithriadau diogelwch gwladol yn Neddf Caffael 2023 yn
berthnasol i'r broses gaffael sy'n cael ei chynnal. Fel mater datganoledig, mae
swyddogion yn ystyried a oes modd mabwysiadu neu addasu hyn i fod yn
berthnasol i gaffael yny sector cyhoeddus yng Nghymru.

24. Hefyd, ar 26 Mehefin cyhoeddodd Llywodraeth y DU Strategaeth Fasnach 'y
DU sy'n datgan y bydd Llywodraeth y DU yn ceisio cyflwyno deddfwriaeth i addasu
canllawiau polisi a fframwaith gweithredu'r Awdurdod Rhwymediau Masnach,
gan ei alluogi i fabwysiadu dull gweithredu mwy pendant ar faterion fel
mewnforion o wledydd sydd wedi ystumio'r farchnad yn annheg. Mae sector dury
DU wedi croesawu'r strategaeth, gan gydnabod y bydd yn darparu
amddiffyniadau masnach cadarn i'r sector.

Gweithgareddau yng Nghymru

25. Yma yng Nghymru, mae gennym nifer o fentrau sydd wedi'u cynllunio i
ddarparu cymorth i fusnesau, fel:

e Busnes Cymru - sy'n cynnig un pwynt cyswllt i fusnesau ac
entrepreneuriaid gael gwybodaeth, cyngor a chymorth i fusnesau gany
sectorau cyhoeddus, preifat a gwirfoddol.

e Banc Datblygu Cymru - sy'n cynnig mynediad at gyllid i fusnesau bach a
chanolig, sy'n amrywio o fenthyciadau i fuddsoddiad ecwiti.

26. Er mwyn rhoi rhywfaint o gyd-destun, ers dechrau tymor y Senedd hon, mae
Busnes Cymru wedi delio 4 185,000 o ymholiadau, sy'n dangos maint yr angen,
a'n hymrwymiad i'w ddiwallu. Mae hyn wedi troi'n gymorth uniongyrchol i 28,000
o fusnesau ac entrepreneuriaid. Mae tystiolaeth yn dangos bod cyfraddau goroesi
busnesau sy'n ymgysylltu & Busnes Cymru yn gryfach.

27. Mae Banc Datblygu Cymru yn parhau i chwarae rhan gynyddol bwysig yn ein
strategaeth economaidd. Yn ystod tymor y Senedd hon, mae wedi cefnogi dros
18,800 o swyddi drwy fuddsoddiad o dros £512 miliwn. Mae hyn yn hanfodol i
sicrhau bod gan fusnesau'r adnoddau sydd eu hangen arnynt i Iwyddo ac i barhau
i fod a'u gwreiddiau yn eu cymunedau lleol.

28. Gan gydnabod pwysigrwydd datblygu economaidd sy'n seiliedig ar leoedd,
mae ein timau economi rhanbarthol (gogledd, canolbarth a de-orllewin, de-
ddwyrain) yn gweithio gydag amrywiaeth o fuddsoddwyr cynhenid a thramor i
gefnogi eu huchelgais ar gyfer twf. Mae gan bob rhanbarth Fframwaith

ac fe'i cynhyrchwyd ar y cyd a phartneriaid a rhanddeiliaid. Mae Busnes Cymru yn
gweithio'n agos gyda'n timau arloesi ac economi ranbarthol ac mewn
partneriaeth ag awdurdodau lleol a'r ecosystem ehangach.

Economi Gylchol

29. Mae Llywodraeth Cymru wedi ymrwymo i symud i economi gylchol yng
Nghymru, sy'n osgoi gwastraffu ac sy'n dal i ddefnyddio adnoddau am gyn hired a
phosibl.

30. Cyhoeddwyd ein strategaeth economi gylchol, Mwy nag Ailgylchu, yn 2021.
Mae'n nodi camau allweddol i gyflymu ein trawsnewid i economi gylchol. Ein
targed yw bod yn gened| dim gwastraff, carbon sero net erbyn 2050, sy'n
defnyddio cyfran deg o adnoddau ein planed.

31. Hyd yma, rydym wedi trawsnewid o fod yn gened| a oedd yn ailgylchu llai na
5% o'i gwastraff trefol ac a oedd yn tirlenwi dros 95% yn 1999 i fod bellach yn
ailgylchu dros 66% a thirlenwi dim ond 1.6%. Bellach, mae ailgylchu yn rhan o
bwy ydym ni fel cenedl.

32. Rydym yn bwriadu adeiladu ar y sylfeini cryf hyn drwy gyflymu'r symudiad
tuag at economi gylchol yng Nghymru a gwneud Mwy nag Ailgylchu.

Cyfleoedd economaidd

33. Niyw'r ail orau yny byd am ailgylchu. Mae hyn yn rhywbeth y dylai pawb ym
mhob cymuned yng Nghymru fod yn falch ohono, oherwydd mae hyn wedi
digwydd diolch i ymdrechion aelwydydd ledled y wlad. Mae hyn yn ein rhoi
mewn sefyllfa wych i elwa ar y manteision economaidd o symud i economi
gylchol yn ogystal & gwneud ein cadwyni cyflenwi yn fwy gwydn yn wyneb
anwadalrwydd byd-eang ac effeithiau'r hinsawdd.

34. Mae trawsnewid i economi gylchol yn cynnig cyfleoedd sylweddol i Gymru
ddatgloi mwy o werth economaidd o'r deunyddiau rydym yn wych am eu casglu.
Mae Cronfa'r Economi Gylchol ar gyfer Busnesau yn rhoi cyllid i fusnesau gymryd
camau pwysig fel addasu eu prosesau i ddefnyddio deunydd wedi'i ailgylchu a
lleihau'r deunyddiau y mae angen iddynt eu defnyddio. Mae 42 o fusnesau wedi
elwa ary cyllid hwn hyd yma.

35. Mae ein cyflenwad o ddeunyddiau eildro o ansawdd uchel hefyd yn helpu i
ddenu mewnfuddsoddiad a chreu swyddi yng Nghymru. Yng Nglannau Dyfrdwy,
mae'r gwaith o ailddatblygu Melin Shotton wedi denu buddsoddiad o dros £1
biliwn ac wedi diogelu 147 o swyddi. Bydd y safle'n dod yn un o ganolfannau
pecynwaith wedi'i ailgylchu mwyafy DU, gan greu 220 o swyddi eraill. Mae
busnesau fel hyn yn gwybod y gallant gael gafael ar ailgylchu o ansawdd da wrth
ddod yma, diolch i ymdrechion pobl yng Nghymru. Mae enghreifftiau eraill yn
cynnwys sefydlu cyfleuster newydd i echdynnu metelau gwerthfawr a chydrannau
y gellir eu hailddefnyddio o wastraff electronig (Y Bathdy Brenhinol), cynhyrchu
cynwysyddion o wydr wedi'i ailgylchu (Ciner) a phrosesu plastig i'w ailgylchu
(Jayplas).

Adolygiad Cynhwysfawr o Wariant

36. Mae llywodraethau Cymru a'r DU yn unedig yn y genhadaeth i sicrhau twf
economaidd. Dros gyfnod yr Adolygiad o Wariant (2025-26 i 2028-29) mae
gennym £6bn ychwanegol o'i gymharu a'r hyn y byddem wedi'i gael o dan
Lywodraeth flaenorol y DU. Mae hyn i gyd yn golygu llawer mwy o gyllid i
Lywodraeth Cymru i gefnogi gwasanaethau cyhoeddus a buddsoddi mewn
seilwaith, nag yr oedd Llywodraeth flaenorol y DU wedi ymrwymo iddo dros
gyfnod yr adolygiad o wariant blaenorol.

37. Mae'r cyllid ychwanegol i Lywodraeth Cymru yn adeiladu ar yr £1.6 biliwn yn
2025-26 o Gyllideb Hydrefy DU, ac yn ein helpu i ymateb yn well i flaenoriaethau
Cymru a sicrhau gwelliannau ar draws ein gwasanaethau cyhoeddus.

38. Hefyd, cadarnhaodd yr Adolygiad o Wariant:

e £80m ar gyfer porthladd Port Talbot, gan gydnabod arwyddocad
porthladdoedd yng Nghymru i gefnogi'r gwaith o gyflawni prosiectau
gwynt ary moér. Bydd Port Talbot, sy'n borthladd allweddol, yn darparu'r
seilwaith sydd ei angen i gefnogi'r gwaith o ddarparu ffermydd gwynt
arnofiol ary mor.

e Cam olaf cymeradwyo achos busnes y Porthladd Rhydd Celtaidd gan
Drysorlys EF - cam allweddol o ran rhyddhau hyd at £25m o gyfalaf
sbarduno. Mae'r Porthladd Rhydd Celtaidd yn canolbwyntio ar gefnogi
ffermydd gwynt arnofiol ary moér sy'n dod i'r amlwg a chyfleoedd
gweithgynhyrchu a deunyddiau uwch ar gyfer Rhanbarth De-orllewin
Lloegr.

Gweithgareddau Rhyngwladol

39. Drwy Gynllun Gweithredu Allforio Cymru, mae Llywodraeth Cymru yn cefnogi
busnesau ledled Cymru i ddatblygu marchnadoedd allforio presennol a newydd
ar gyfer eu cynnyrch a'u gwasanaethau, er mwyn sbarduno twf allforion o Gymru.
Mae'r ffocws ar ysbrydoli busnesau i ddechrau allforio; meithrin y gallu i allforio;
helpu busnesau i ddod o hyd i gwsmeriaid tramor newydd; a chefnogi busnesau i
gyrraedd marchnadoedd tramor. Ers cyhoeddi'r Cynllun Gweithredu Allforio, mae
busnesau yng Nghymru wedi sicrhau dros £370m o fusnes allforio newydd o
ganlyniad uniongyrchol i gymorth allforio Llywodraeth Cymru.

40. Ers cyhoeddi'r Strategaeth Ryngwladol (Ebrill 2020), mae 280 o
fuddsoddiadau wedi bod gan gwmniau tramor sydd wedi creu a diogelu dros

24,000 o swyddi. Yny flwyddyn ariannol ddiwethaf (2024-25), cofnodwyd 65 o
brosiectau buddsoddi uniongyrchol o dramor, cynnydd o 23% ar y flwyddyn
ariannol flaenorol. Dyma'r ail gynnydd uchaf o blith holl wledydd / rhanbarthau'r
DU. Arweiniodd hyn at greu 2,470 o swyddi newydd yng Nghymru, cynnydd o
30% o'i gymharu a 2023-24. Unwaith eto, dyma'r cynnydd canrannol uchaf ond
un o holl wledydd / rhanbarthau'r DU. Hefyd, diogelwyd 1,652 o swyddi - y nifer
uchaf o holl wledydd a rhanbarthau'r DU. Bydd ein Huwchgynhadledd Fuddsoddi
yn ddiweddarach eleni yn arddangos Cymru ymhellach fel cyrchfan ragorol i
fuddsoddi ynddi.

41. Drwy weithio gyda'n timau yng Nghymru a rhwydwaith tramor Llywodraeth y
DU, mae ein swyddfeydd tramor mewn marchnadoedd allweddol ledled y byd
(UDA, Canada, India, Tsieina, Japan, Ffrainc, yr Almaen, Gwlad Belg, Iwerddon,
Dubai) hefyd yn cefnogi uchelgeisiau byd-eang Cymru, gan gynnwys cefnogi
busnesau Cymru i allforio a hyrwyddo Cymru fel lle rhagorol i sefydlu busnes.

Casgliad

42. Yn ddiweddar, nodais record Cymru ar gyfer creu swyddi o ansawdd mewn
Datganiad Llafar i'r Senedd ar 24 Mehefin.

43. Roedd hyn yn dangos yr hyn rydym wedi'i gyflawni, mewn sefyllfaocedd
anodd iawn, a sut rydym yn cefnogi busnesau. Rydym nawr yn gweithio gyda
Llywodraeth y DU, sy'n gwrando ar anghenion economaidd Cymru ac yn
gweithredu arnynt. Fodd bynnag, mae'r llywodraeth hon yn parhau i
ganolbwyntio ar effaith hirdymor a sicrhau ein bod yn ymgysylltu a sectorau'r
dyfodol fel deallusrwydd artiffisial, gwyddorau bywyd a'r diwydiannau creadigol.
Mae ein huchelgais yn glir - adeiladu economi wydn, gynhwysol a chynaliadwy.
Rydym wedi ymrwymo o hyd i Gymru lle mae yna swyddi o safon, busnesau cryf a
chymunedau ffyniannus.

